
[᭑᭗ 17B]

᭑᭗

ᬦ᭄ᬫᬘᭂᬍᬩᬦ᭄᭞ᬓᬸᬤ᭄ᬬᬂᬧᬘᬂᬫᬫᬯᭀᬲᬂ᭞ᬳᬾᬭᬗᬶᬤᬫᬯᬮᬶᬫᬦ᭄ᬢᬸᬓ᭄᭞ᬤᬤᭀᬲ᭄ᬳᬸᬚᬭᬸᬚᬃᬚᬕᬢ᭄᭟ᬓᬘ᭄ᬭᬶᬢᬬᬂᬲᬦᬾᬫᬗ᭄ᬓᬶᬦ᭄᭞ᬳᬶᬤᬗᬫᬃᬕ᭄ᬕ᭄ᬬᬂᬉᬢᬸᬲᬦ᭄᭞ᬧᬢᬶᬄᬤᭂᬫᬸᬂᬲᬫᬶᬳᬕᬾ᭞ᬤᬦᬾᬓ

ᬳᬸᬢᬸᬲ᭄ᬫᬫᬃᬕ᭄ᬕ᭞ᬗ᭄ᬭᬯᬸᬳᬶᬦ᭄ᬭᬶᬂᬓᬧᬢᬶᬳᬦ᭄᭞ᬦᬸᬦᬲ᭄ᬩᬩᬯᭀᬲᬾᬧᬸᬧᬸᬢ᭄᭞ᬭᬶᬂᬓᬶᬧᬢᬶᬄᬕᬚᬄᬫᬥ᭟ᬓᬘ᭄ᬭᬶᬢᬓᬶᬕᬸᬲ᭄ᬢᬶᬧᬢᬶᬄ᭞ᬲᬗᬗᬭᬦ᭄ᬳᬦᭂᬧᬓᭂᬦ᭄᭞ᬤᬦᬾᬓᬳᬸᬢᬸᬦᬾᬫᬗ᭄ᬓᬾ᭞ᬫᬫᬃᬕ᭄ᬕᬓ

ᬯᬶᬮᬢᬶᬓ᭄ᬝ᭞ᬲᬕᬺᬳᬦ᭄ᬲᬳᬲᬜ᭄ᬚᬢ᭞ᬫᬗ᭄ᬤᬲᬶᬤ᭄ᬥᬕᭂᬮᬶᬲ᭄ᬧᬸᬧᬸᬢ᭄᭞ᬫᭀᬮᬶᬄᬤᬕᬶᬂᬩᬯᭀᬲ᭄ᬕᬦ᭄ᬢᬃ᭟ᬧᬢᬶᬄᬧᬶᬢᬃᬫᬜᬋᬗᬶᬦ᭄᭞ᬤᭂᬫᬸᬂᬘᬳ᭄ᬬᭀᬢᬍᬃᬫᬶᬍᬢ᭄᭞ᬫᬜᬋᬗᬶᬦ᭄ᬢᬍᬃᬤᬦᬾ᭞ᬢᬸᬫᭂᬗ᭄ᬕᬸᬂᬧᬗ᭄ᬳᬸ

ᬮᬸᬩᭀᬭᬂ᭞ᬲᬾᬬᭀᬲ᭄ᬫᬮᬶᬄᬓᬳᬾᬢᬗᬂ᭞ᬧ᭄ᬭᬚᬸᬭᬶᬢᬾᬢᬶᬕᬗᬢᬸᬲ᭄᭞ᬳᬓᬾᬦ᭄ᬢᭂᬦ᭄ᬫᬸᬗ᭄ᬕᬄᬭᬶᬂᬩᬩᬤ᭄᭟ᬤᬦᬾᬲᬫᬶᬗᬫᬭᬦᬶᬦ᭄᭞ᬜᬸᬚᬸᬃᬚ᭄ᬭᭀᬦᬶᬂᬓᬧᬢᬶᬳᬦ᭄᭞ᬜᬤ᭄ᬬᬦᬸᬦᬲ᭄ᬩᬯᭀᬲ᭄ᬫᬗ᭄ᬓᬾ᭞ᬭᬶᬂᬓᬶᬧᬢᬶᬄᬕ

[᭑᭘ 18A]

᭑᭘

ᬚᬄᬫᬥ᭞ᬮᬾᬤᬂᬤᬦᬾᬗᬯᭂᬓᬲᬂ᭞ᬭᬶᬂᬧᬮᬸᬗ᭄ᬕᬸᬄᬲᬶᬭᬧ᭄ᬭᬪᬸ᭞ᬭᬶᬗᬶᬦ᭄ᬤᬶᬓ᭄ᬯᬶᬯᬳᬦᬶᬤ᭟ᬤᬶᬕᭂᬮᬶᬲ᭄ᬓᬘ᭄ᬭᬶᬢᬫᬗ᭄ᬓᬶᬦ᭄᭞ᬲᬂᬤᬶᬦᬸᬢ᭄ᬢᬲᬫ᭄ᬧᬸᬦ᭄ᬧ᭄ᬭᬵᬧ᭄ᬢᬶ᭞ᬭᬶᬂᬚᭂᬭᭀᬦ᭄ᬓᬶᬧᬢᬶᬄᬋᬓᬾ᭞ᬫᬜᬦ᭄ᬢᭀᬲᬂᬭᬶᬂᬚᬩᬬᬦ᭄᭞ᬜᭂᬤᭂᬓ᭄ᬧᬢᬶᬄᬕᬚᬄ

ᬫᬥ᭞ᬯᬸᬲᬦ᭄ᬤᬦᬾᬧ᭄ᬭᬵᬧ᭄ᬢᬫᬮᬸᬗ᭄ᬕᬸᬄ᭞ᬓᬵᬢᬗ᭄ᬓᬶᬮᬶᬦ᭄ᬫᬦ᭄ᬢ᭄ᬭᬶᬯᬺᬥ᭟ᬤᬸᬢ᭄ᬢᬦ᭄ᬲᬸᬡ᭄ᬥᬯᬸᬲ᭄ᬓᬧᬗ᭄ᬕᬶᬄ᭞ᬤᬾᬓᬶᬧᬢᬶᬄᬕᬚᬄᬫᬥ᭞ᬦᬢᬦ᭄ᬓᬋᬗᬬᬂᬤᬦᬾ᭞ᬜᬾᬬᭀᬲ᭄ᬳᬸᬮᬢ᭄ᬢᬦ᭄ᬫᬜᬧ᭞ᬯᬤ᭄ᬯᬲᬸᬡ᭄ᬥᬫᬜᬦ᭄ᬢᭀᬲᬂ᭞ᬲᬸᬯᬾᬓᬘ᭄ᬭᬶᬢᬬᬂᬲᬫ᭄ᬧᬸ

ᬦ᭄᭞ᬧᬚ᭄ᬮᭂᬕ᭄ᬚᭂᬕ᭄ᬚᬦ᭄ᬢᭀᬲ᭄ᬳᬫᭂᬤᬦ᭄᭟᭜᭟ᬧᬸᬧᬸᬄᬤᬸᬃᬫ᭄ᬫᬵ᭟᭜᭟ᬳᬶᬦᬸᬘᬧᬦ᭄ᬓᬶᬩᭀᬭᬂᬳᬾᬭᬂᬭᬶᬂᬫᬦᬄ᭞ᬧ᭄ᬭᬭᬳᬶᬦᬾᬩᬭᬓ᭄ᬗᭂᬦ᭄ᬤᬶᬄ᭞ᬳᬗᭂᬦ᭄ᬭᬶᬂᬭᬕ᭞ᬢᬦᬦᬯᭀᬂᬫᬗ᭄ᬭᬶᬗ᭄ᬲᬸᬦᬂ᭞ᬲᭂᬤᬶᬳᬾᬗᬸᬦ᭄ᬢᭂᬂᬭᬶᬗᬢᬶ᭞ᬭᬲᬢᭀᬂᬚᬤ᭄ᬫ᭞ᬤ

ᬦᬾᬲᬫᬶᬓᬧᬗ᭄ᬕᬶᬳᬶᬦ᭄᭟ᬢᬦ᭄ᬧᬕᬸᬡᬭᬯᬸᬳᬾᬭᬶᬂᬓᬧᬢᬶᬳᬦ᭄᭞ᬓᬾᬗᬶᬦ᭄ᬤᬸᬢᬲᬂᬦᬃᬧ᭄ᬧᬢᬶ᭞ᬢᬦ᭄ᬓᬋᬗᬬᬂ᭞ᬓᬶᬩᭀᬭᬂᬭᬭᬶᬲ᭄ᬫᬳᬸᬚᬃ᭞ᬭᬶᬂᬤᬦᬾᬓᬶᬕᬸᬲ᭄ᬢᬶᬧᬢᬶᬄ᭞ᬓᬶᬳᬦᭂᬧᬓᭂᬦ᭄᭞ᬩᬩᬯᭀᬲᬾᬲᬤᬩ᭄ᬭᬗ᭄ᬢᬶ᭞ᬳ

